
EUSKO JAURLARITZAK EKONOMIA ETA ENPLEGUA INDARBERRITZEKO ESTRATEGIAK AURKEZTU DIZKIO EGAB-REN OSOKO BILKURARI

	[image: image1.jpg]





Argazki oina: Jesús Peña eta beraren ondoan Juan María Otaegui, Euskadiko EGABren presidentea, gaur goizeko osoko bilkuran.
Bilbo, 2013ko irailaren 16a 
Gaur goizean, Bilbon, Eusko Jaurlaritzako Lehendakaritzaren idazkari nagusi Jesús Peña jaunak Eusko Jaurlaritzak ekonomia eta enplegua indarberritzeko prestatu dituen estrategiak aurkeztu dizkie Euskadiko Ekonomia eta Gizarte Arazoetarako Batzordeko kideei. 

Jesús Peñak esan du ekonomiaren egoera kezkagarria dela oraindik, gero eta lanpostu gehiago ari direla galtzen eta Euskadiko gizarte zerbitzuen sistema ezinbesteko euskarria dela. Horren guztiaren ondorioz langabezia-tasa %12,1ekoa izan da 2012an, eta uste da datorren urtean %12,7ra iritsiko dela.

Eusko Jaurlaritzako Lehendakaritzaren idazkari nagusiak esan du egoera honen aurrean ezinbestekoa dela ekonomia suspertzeko estrategiak aplikatzea, eta horrez gainera oinarrizko zerbitzu publikoen iraunkortasuna bermatu behar dela eta enplegua sortzeko politikak bultzatu behar direla.

Lanpostuak sortzea dela eta, hauexek dira Eusko Jaurlaritzaren estrategiaren osagaiak: prestakuntza, gazteak lanean hastea eta ekintzaileen lana sustatzea, eta laguntzak ematea nork bere lanpostua sortzeko eta enpresa berriak sortzeko. 

Peña jaunak gogorarazi modu ekonomia eta enplegua suspertzeko estrategiaren oinarrian dauden premisak Euskadiko Plan Estrategikoan ezarri direla: inbertsioa, berrikuntza, nazioarteratzea, industrializazioa eta pizgarriak ematea; horien helburua Euskadin dinamismoa, lehiakortasuna, espezializazioa adimentsua eta ekoizpen-ekonomia bultzatzea da.

Eusko Jaurlaritzak 2014 eta 2016 bitartean aurrekontuetan 6.290 milioi euro jartzeko asmoa dauka ekonomia eta enplegua indarberritzeko.

